
1. КІРІСПЕ

Саясат пен экономиканың түрленуі саласында ХХ ғасырдың 80 жылдары Қазақстанда коммерци-
ялық емес ұйымдар дами бастады. Қазіргі таңда олар - еліміздің азаматтық қоғамы дамуының 
негізі болып отыр. Мұндай ұйымдардың өсуі нарықтық әлеуметке бағытталған экономиканың 
құрылуымен байланысты. 

Белгілі социолог Питер Друкердің айтуы бойынша, «Мемлекет міндеті - ережелер ойлап шығарып, 
оларды заңның күшімен қолданысқа енгізу, бизнес болса, ақша табу керек. Әлеуметтік саладағы 
ұйымның міндеті - адамның денсаулығы мен амандығына ықпал ету. Бұл ұйымдар басқа да аса 
маңызды мақсаттарға қызмет етеді. Азаматтық жауапкершілік сезімін оятады. Біз азамат ретінде 
тек бірнеше жылда бір рет сайлауға қатысып, дауыс беріп, салық төлей аламыз. Ал әлеуметтік 
салада ұйымның жұмысына қатыссақ, мұндай жағдайларға өзгерістер енгізе аламыз» [1, с. 45]. 

Ғалымның айтқанымен толық келісеміз, өйткені коммерциялық емес салада жеке бастама қоғам-
ның маңызды мақсаттарына бағытталады.  

Азаматтық қоғамның белсенді институттарының бірі - үкіметтік емес ұйымдар, коммерциялық емес 
ұйымдар.  Коммерциялық емес ұйымдар дегеніміз - басты мақсаты табыс табу емес және қаты-
сушылар арасында таза табысты бөлмейтін заңды тұлға. 

Үкіметтік емес ұйымдар саны жыл сайын қарқынды өсіп келеді. Дәл қазір олардың саны Қазақстан 
бойынша 22398 (Ақпарат және қоғамдық даму министрлігінің infonpo.kz арнайы порталында 
көрсетілген 2018 жылғы деректеріне сенсек). Бұл сан тек сол порталда тіркелген үкіметтік емес 
ұйымдар санын ғана көрсетеді. Шын мәнінде ҮЕҰ саны одан біршама көп.

Соңғы жиырма жылда еліміздегі коммерциялық емес ұйымдар саны бірталай өссе де, адамдардың 
үкіметтік емес ұйымдар мен олардың жұмыстары туралы хабардар болу деңгейі өте төмен болып 
отыр. 

Қазақстанда жалпы бірқатар саяси реформа болды, солардың барысында әлемнің алда келе 
жатқан елдерінің тәжірибесі ескерілген. Мемлекет дамуының басты векторларының бірі ретінде 
билік пен коммерциялық емес сектордың өзара әрекеттестік парадигмасының өзгерісі болды, яғни 
тұрақсыз диалог өзара тиімді ынтымақтастыққа ауысты. 

2015 жылдан бастап Қазақстанда «Қазақстан Республикасындағы мемлекеттік әлеуметтік тапсы-
рыс, үкіметтік емес ұйымдарға арналған гранттар және сыйлықақылар туралы» заңына сәйкес 
үкіметтік емес ұйымдарды мемлекет тарапынан қолдау мен мемлекет пен коммерциялық емес 
ұйымдар арасындағы серіктестікті нығайту мақсатымен мемлекеттік әлеуметтік тапсырыс меха-
низмі арқылы әлеуметтік жобаларды жүзеге асыра бастады. 

Мемлекеттік әлеуметтік тапсырыс – әлеуметтік саладағы міндеттерді шешуге бағытталған, үкіметтік 
емес ұйымдар бюджет қаражаты есебінен орындайтын әлеуметтік бағдарламаларды, әлеуметтік 
жобаларды, орталық және (немесе) жергілікті атқарушы органдардың бәсекелес ортаға жүзеге 
асыру үшін берілген функцияларын іске асыру нысаны.



2. ЗЕРТТЕУ МАҚСАТЫ

«Нұр-Сұлтан қаласының Қоғамдық даму істері басқармасы» ММ мемлекеттік әлеуметтік тапсырысы 
аясында іске асырылатын жобалардың барысы ашықтығын зерттеу нәтижесінде тұжырымдамалар 
мен ұсынымдар беру.

3. МІНДЕТТЕР

       Мемлекеттік әлеуметтік тапсырыс жүйесін реттейтін нормативтік құқықтық актілерді шолу.

       Басқармадағы биылғы жылы мемлекеттік  сатып алу порталында Нұр-Сұлтан қаласы бойынша 
мемлекеттік әлеуметтік тапсырыс арқылы жүзеге асырылып жатқан жобалар бойынша ақпарат 
табу.

       Табылған ақпарат (соның ішінде техникалық сипаттама,) негізінде жобалардың интернет 
желісіндегі арнайы парақшаларын, аккаунттарын, сайттарын тауып, шолу жасау.

       Тұжырымдамалар жазу және ұсынымдарды беру. 

6

1.

2.

3.

4.



5. АҒЫМДАҒЫ ЖАҒДАЙ

Мемлекеттік сатып алу порталының мәліметтеріне сенетін болсақ, 2019 жылы «Нұр-Сұлтан қаласы-
ның Қоғамдық даму істері басқармасы» ММ (әрі қарай Басқарма) 10 үкіметтік емес ұйыммен МӘТ 
тәсілімен 20 шартқа қол қойған. 

2019 жылы Басқарманың жалпы мемлекеттік сатып алу жұмыстарына бөлген сомасы 270 352 
678,54 теңге. 

Шарттар сомасы 237 527 614,27 теңге.

Жоспар бойынша сома 282 147 678,54 22 теңгені құрады.

2019 жылы мемлекеттік сатып алу порталындағы жалпы Нұр-Сұлтан қаласындағы басқа да тапсы-
рыс берушілермен санағанда МӘТ сомасы 792 773 964,01 теңге болса, 2018 жылы 413 435 860,11 
теңге, 2017 жылы 576 009 475,27 теңге болды.

Басқарма мемлекеттік әлеуметтік тапсырысты 2016 жылдан бастап жүзеге асырады және жыл 
сайын МӘТ-ке бөлінетін қаражат көлемі ұлғайып келеді. Нақтырақ айтса, 2016 жылы жоспар бойын-
ша 34 257 142,86 теңге болса, 8 орындаушымен жасалған 12 шарт бойынша 25 745 572,00 теңге 
болды;  2017 жылы 41 964 285,7 теңге жоспарланып, 6 ұйыммен жасалған 11  шарт бойынша 25 673 
331 теңге болды; 2018 жылы жоспарланған сома 117 533 035,67 теңге болса, іс жүзінде 8 ұйыммен 
78 687 428 теңгеге 20 шартқа қол қойылды. 

4. НОРМАТИВТІК ҚҰҚЫҚТЫҚ АКТІЛЕР

•  Бюджет кодексі. 2008 жылдың 4 желтоқсанынан № 95-IV. 

•  Азаматтық кодекс. 1994 жылдың 27 желтоқсанынан № 268-XIII.

•  Қазақстан Республикасындағы мемлекеттік әлеуметтік тапсырыс, үкіметтік емес ұйымдарға 
арналған гранттар және сыйлықақылар туралы заң.  2005 жылдың 12 сәуірінен N 36. 

•  Мемлекеттік сатып алу туралы заң. 2015 жылдың 4 желтоқсанынан № 434-V ЗРК. 

•  Ақпаратқа қол жеткізу туралы заң, Қазақстан Республикасының Заңы 2015 жылғы 16 қарашадағы 
№ 401-V ҚРЗ. 

•  Мемлекеттік әлеуметтік тапсырыс стандарты. Қазақстан Республикасы Қоғамдық даму мини-
стрінің 2018 жылғы 15 тамыздағы № 19 бұйрығы. Қазақстан Республикасының Әділет министрлігін-
де 2018 жылғы 29 тамызда № 17314 болып тіркелді.

•  Мемлекеттік әлеуметтік тапсырысты қалыптастыру, іске асыру мониторингі және осы тапсыры-
стың нәтижелерін бағалау қағидалары. Қазақстан Республикасы Қоғамдық даму министрінің 2018 
жылғы 15 тамыздағы № 18 бұйрығы. Қазақстан Республикасының Әділет министрлігінде 2018 
жылғы 29 тамызда № 17315 болып тіркелді.

Диаграмма 1. Басқарма бойынша МӘТ өсу динамикасы, тенге 

Диаграмма 3. 

Шарт бойынша

Зерттеудің барысында Басқарманың мемлекеттік әлеуметтік тапсырысы аясындағы жобалар 
бойынша мағлұмат жиналды. Мәліметтер (техникалық сипаттама, бекітілген жоспар, іс-шаралар 
жоспары, медиа-жоспар) сатып алу порталынан, қызметті орындаушылардан, тапсырыс берушінің 
өзінен ресми түрде және бейресми түрде сұратылды («КАМЕДА» қоғамдық қоры атынан). Жіберіл-
ген сұраныс хаттары бойынша ресми түрде жауап келген жоқ. Алайда құжаттар, мағлұмат жинала 
берді. 

Сонымен қатар іске асырылып жатқан жобалар бойынша шолу (кабинетті мониторинг) жүргізілді 
(кестеге қараңыз)[1].

1 ҚР мемлекеттік сатып алулар порталы.

1.

2.

3.

4.

5.

6.

Әлеуметтік желілерге жүргізілген мониторинг нәтижелері бойынша "Даму қазақстандық қауымда-
стығы" заңды тұлғалар бірлестігі, Республикалық бірыңғай "Жас ұлан" балалар және жасөспірімдер 
ұйымы, «КАМЕДА» қоғамдық қоры, Қазақстан КТА одағы" республикалық жастар қоғамдық бірлестігі, 
"JAQSYLYQ FOUNDATION QAZAQSTAN" қоғамдық қоры бойынша техникалық сипаттамаларға сәйкес 
ақпарат табылды. 

Кестеде айқындалғандай, техникалық сипаттамаларда жобалардың әлеуметтік желілерде парақшала-
рының болуы туралы, үнемі ақпаратпен толтырылып отыруы туралы жазылған.   

Ұйымдардың ешқайсысы жоба бойынша есебін жарияламайды (ешбір НҚА, техникалық сипаттамада 
ол туралы жазылмаған). Басқарманың ҮЕҰ–мен жұмыс істеу бөлімінің бастығымен сұхбаттасу кезінде 
келешекте жобалардың шығармашылық есептері IKomek.kz сайтына жүктеліп отыратыны туралы 
айтылды. 

Жоғарыда көрсетілген мәліметтерден үкіметтік емес ұйымдардың МӘТ бойынша іске асыратын 
жобаларының барысы бойынша ақпараттың толыққанды, ашық, уақтылы емес екенін байқауға 
болады. 

Мемлекет қаражатына іске асырылатын әлеуметтік жобалардың орындалу барысы туралы ақпарат 
ашық, жария әрі расталған болу керек, өйткені бұл: 

       Біріншіден, Басқарманың тапсырысындағы жобалардың, іс-шаралардың оқыту, мерекелік, консал-
тинг сипатына байланысты ақпараттандыру басты компонент болып табылады.

1.2.3.4.Қаражаттың мақсатты жұмсалуын анықтау үшін керек.

1.2.3.4.Жобаның орындалу барысына мониторинг жүргізу үшін керек. 

1.2.3.4.Мақсатты топ, көпшілікті ақпараттандырудың іске асырылуы үшін. 

1.2.3.4.Жобалардың бірін-бірі қайталамауы үшін қажет. 

1.2.3.4.Келер жылдарға МӘТ бойынша тақырыптарды қалыптастыру кезінде есепті талдауға алу үшін 
керек болуы мүмкін.

Үкіметтік емес ұйымдарға қатысы жоқ адамдардың басым бөлігі мемлекеттік әлеуметтік жоба деген 
мемлекеттік қаржылық механизмі бар екені, оны үкіметтік емес ұйымдар орындайтыны туралы 
білмейді. Жобалардың көбісі кең ауқымды ақпараттандыруды керек етеді, өйткені жобалардың 
тиімділігі мен табысты іске асуы соған байланысты. 

Диаграмма 2. Мемлекеттік әлеуметтік тапсырысты үкіметтік емес
ұйымдар орындайтынын Сіз білесіз бе? 

Жауап

Жоқ, ол туралы
ештеңе білмеймін

Иә, білемін

Басқасы

Жауап бере алмаймын

Иә, естедім

1 5 0 6 4

2 %

7 %

3 3 %

2 8 %

3 0 %

Диаграмма 3. Іс-шараға қатысуға не себеп болды? 

Жауап

Ұымдастырушылардың
табынды шақыруы
(қоймай қатысуды сұрағаны)

Жеке қазығушылығым

Басшылықтымң жарлығы

Басқасы

Жоспарларған жоқпын,
кездейсоқтық

1 5 0 6 4

3 2 %

4 0 %

1 5 %

3 %

1 0 %



6. ҰСЫНЫСТАР. 

•  Тапсырыс берушінің техникалық сипаттамасына жобаның орындалуына Қоғамдық мониторинг 
жүргізілуі туралы тармақты енгізу. Қоғамдық мониторингті қамтамасыз ету үшін сұралатын ақпаратты 
уақтылы, толық, кедергісіз беруге міндеттеу;

•  Өткізілген қоғамдық мониторинг нәтижелерін (мыс., есепті) тапсырыс беруші өз интернет  ресурсын-
да жариялап отыруы керек. Бұл келесі жылға МӘТ тақырыптарын анықтау үшін, жалпы МӘТ жүйесін 
жетілдіру үшін қажет.

•  Азаматтық бастамаларды қолдау орталығының грант бойынша шарттарында белгіленгендей іс-ша-
ралар немесе жобаның өзі техникалық сипаттама  талаптарына сай орындалмаса, орындаушыны 
тұрақсыздық айыппұлын төлеуге міндеттеу. 

•  Техникалық сипаттамалардың ортақ бір нысанын бекіту немесе ұсыну.

•  Орындаушы ұйымдарды әлеуметтік желіде парақша ашып, қызметтері туралы жариялап отыруын 
міндеттеу. 

•  Тапсырыс беруші, қарастырылып отырған жағдайдағы Басқарманың өз сайтын ашу немесе әкімдік 
сайтындағы бөлімін жетілдіру: әр жартыжылдықта жобалардың шығармашылық есебін ресурсқа 
жүктеп отыру.

•  ЕҰ өкілдерін, қоғамдық белсенділер, тапсырыс беруші, БАҚ өкілдерінің қатысуымен Қоғамдық 
презентация немесе Қорытынды презентация (презентация не бейнеролик) форматында жобалардың 
нәтижелерін бөлісу (Үлгі ретінде, Азаматтық бастамаларды қолдау орталығының мемлекеттік гранты 
аясында мұндай презентациялар міндетті түрде, Басқармаға бірыңғай техникалық сипттама енгізерде 
осы пунктті міндетті іс-шара ретінде қосуға болады). 

•  Қорытынды презентацияны эксперттік кеңес отырысында көрсетуге болады. 

•   Бағалау бойынша эксперттік кеңеске мониторинг жүргізген тұлғаларды, топтарды енгізу, сонымен 
қатар БАҚ өкілдерін шақыру. Бұқаралық ақпарат өкілдерінің болуы жобалар туралы ақпараттандыру 
қызметін қамтамасыз етеді. 

•  Конкурс кезінде өтінімдерді қарағанда байланыс мәліметтерінің өзектілігін тексеру: шын мекенін, 
телефонын, т.б. керек деректерді жасыру фактін болдырмау үшін.

